
KORXONALARDA KASSADAGI PUL 
MABLAG‘LARI HISOBINING HOZIRGI 

HOLATI VA AUDITINI TAKOMILLASHTIRISH 
YO‘NALISHLARI

Annotatsiya: Mazkur maqolada ichki va tashqi audit tizimlarining o‘zaro uyg‘unligi orqali pul mablag‘lari auditi 
samaradorligini oshirishning metodologik jihatlari o‘rganilgan. Tadqiqotda auditorlar va buxgalterlarning MHXS va AXS 
bo‘yicha professional malakasini oshirish moliyaviy hisobotlardagi xatoliklarni kamaytirishning asosiy omili ekanligi 
tahlil qilingan. Avtomatlashtirilgan tekshiruv mexanizmlari va ikki bosqichli tasdiqlash tizimlarining moliyaviy intizomni 
mustahkamlashdagi roliga alohida e’tibor berilgan. Tadqiqot xulosalari shuni ko‘rsatadiki, naqd pulsiz hisob-kitoblar 
ulushini oshirish va kassa operatsiyalarini optimallashtirish “Hamkorbank” kabi tijorat banklarining moliyaviy barqarorligini 
ta’minlashda muhim o‘rin tutadi.

Kalit soʻzlar: kassa auditi, ichki nazorat, moliyaviy barqarorlik, Hamkorbank, avtomatlashtirish, MHXS, AXS, naqd pulsiz 
hisob-kitoblar, professional malaka.

Abstract: This article examines the methodological aspects of improving cash audit efficiency through the synergy of 
internal and external audit systems. The study analyzes the importance of professional training in IFRS and ISA as a 
primary factor in reducing human-factor errors in financial reporting. Special attention is paid to the role of automated 
verification mechanisms and two-step confirmation systems in strengthening financial discipline. The findings indicate 
that the transition to non-cash settlements and the optimization of cash operations are essential for the financial stability 
and operational transparency of commercial banks like Hamkorbank.

Key words: cash audit, internal control, financial stability, Hamkorbank, automation, IFRS, ISA, non-cash payments, 
professional training.

Аннотация: В данной статье исследуются методологические аспекты повышения эффективности аудита денежных 
средств посредством синергии систем внутреннего и внешнего аудита. В исследовании анализируется важность 
профессионального обучения по МСФО и МСА как основного фактора снижения ошибок, вызванных человеческим 
фактором в финансовой отчетности. Особое внимание уделено роли автоматизированных механизмов проверки 
и систем двухэтапного подтверждения в укреплении финансовой дисциплины. Результаты показывают, что 
переход к безналичным расчетам и оптимизация кассовых операций необходимы для финансовой устойчивости 
и операционной прозрачности коммерческих банков, таких как Hamkorbank. 

Ключевые слова: аудит денежных средств, внутренний контроль, финансовая устойчивость, Hamkorbank, 
автоматизация, МСФО, МСА, безналичные платежи, профессиональное обучение.

K I R I S H
Zamonaviy iqtisodiy sharoitda korxonalar faoliyati nafaqat ichki, balki xalqaro moliyaviy bozorlarga ham 

bog‘liq bo‘lib bormoqda. Shu sababli buxgalteriya hisobi tizimini xalqaro standartlarga moslashtirish zarurati 
yuzaga kelmoqda. Xususan, IAS 7 Statement of Cash Flows standartining joriy etilishi pul mablag‘lari 
va pul ekvivalentlari harakatini tizimli ravishda aks ettirish imkonini beradi. Ushbu standart korxonaning 
operatsion, investitsion va moliyaviy faoliyati bo‘yicha pul oqimlarini alohida ko‘rsatish orqali moliyaviy tahlilni 
chuqurlashtirishga xizmat qiladi. 

Iqtisodiy adabiyotlarda pul mablag‘lari hisobi va ularning harakatini tahlil qilish korxonaning moliyaviy 
barqarorligini baholashda asosiy vositalardan biri sifatida qaraladi. Jumladan, Kieso Donald E. ta’kidlaganidek, 
pul oqimlari to‘g‘risidagi hisobot korxonaning real moliyaviy holatini aniqlashda eng ishonchli axborot 
manbalaridan biridir1. Shuningdek, Weygandt Jerry J. fikricha, pul mablag‘lari harakati tahlili korxonaning 
likvidligi, to‘lov qobiliyati va moliyaviy xavfsizligini baholashda hal qiluvchi ahamiyatga ega2.

M A V Z U G A  O I D  A D A B I Y O T L A R  S H A R H I
Pul mablag‘lari hisobi va audit masalalari iqtisodiy fanlarda keng o‘rganilgan yo‘nalishlardan biridir. Xususan, 

xorijiy olimlar Kieso Donald E., Weygandt Jerry J., Warfield Terry D. tomonidan moliyaviy hisobot, pul oqimlari 
va audit jarayonlari chuqur tadqiq qilingan3. O‘zbekistonlik olimlar tomonidan ham bu sohada muhim ilmiy 
izlanishlar olib borilgan. Jumladan, S. Umarov, B. G‘ofurov, A. Raxmatov kabi olimlar tomonidan buxgalteriya 
hisobi, moliyaviy nazorat va audit tizimini takomillashtirish masalalari o‘rganilgan4.

T A D Q I Q O T  M E T O D O L O G I YA S I
Tadqiqot ishida pul mablag‘lari hisobini xalqaro standartlar asosida yuritish orqali korxonaning moliyaviy 

shaffofligi va samaradorligini oshirish mumkinligi asoslab berilgan. Tadqiqotda ilmiy tahlil, taqqoslash, 
umumlashtirish va tizimli yondashuv usullaridan foydalanildi.

T A H L I L  V A  N A T I J A L A R
O‘zbekiston Respublikasida moliyaviy nazorat tizimini kuchaytirish va bank faoliyatini raqamlashtirishga 

alohida e’tibor qaratilmoqda. Xususan, Oʻzbekiston Respublikasi Prezidentining 2022-yil 28-yanvardagi 
“2022 — 2026-yillarga moʻljallangan Yangi Oʻzbekistonning taraqqiyot strategiyasi toʻgʻrisida”gi PF-60-sonli5 
Farmonida moliyaviy nazoratni takomillashtirish, raqamli iqtisodiyotni rivojlantirish va naqd pulsiz hisob-kitoblar 
ulushini oshirish ustuvor vazifalar sifatida belgilangan. Shuningdek, O‘zbekiston Respublikasi Prezidentining 
2020-yil 12-maydagi “2020 — 2025-yillarga moʻljallangan Oʻzbekiston Respublikasining bank tizimini isloh qilish 
strategiyasi toʻgʻrisida”gi PF-5992-sonli6 Farmonida bank tizimida raqamli texnologiyalarni keng joriy etish, ichki 
audit va moliyaviy nazorat tizimlarini kuchaytirish ustuvor vazifalar sifatida ko‘rsatib o‘tilgan. 

Bundan tashqari, Oʻzbekiston Respublikasi Prezidentining 2018-yil 23-martdagi “Bank xizmatlari 
ommabopligini oshirish boʻyicha qoʻshimcha chora-tadbirlar toʻgʻrisida”gi PQ-3620-sonli7 qarorida elektron 
to‘lovlar ulushini oshirish va naqd pul operatsiyalarini optimallashtirish masalalari alohida belgilangan. Shunday 
qilib, kassadagi pul mablag‘lari hisobi va auditini takomillashtirish faqat buxgalteriya yozuvlarini yaxshilash bilan 
cheklanmaydi, balki bu ichki nazorat, risklarni boshqarish, raqamlashtirish va xalqaro standartlarni joriy etish 
bilan chambarchas bog‘liq murakkab jarayon hisoblanadi. Ayniqsa, “Hamkorbank” ATB misolida zamonaviy audit 
mexanizmlarini qo‘llash bank faoliyatining shaffofligini oshirish, moliyaviy xavflarni kamaytirish va investorlar 
ishonchini mustahkamlashda muhim rol o‘ynaydi. So‘nggi yillarda korxonalarda kassadagi pul mablag‘lari 
auditini takomillashtirish jarayonida raqamli texnologiyalarni keng joriy etish muhim yo‘nalishlardan biriga 
aylandi. An’anaviy audit tizimida auditorlik tekshiruvlari asosan davriy ravishda, ya’ni ma’lum muddat oralig‘ida 
amalga oshirilgan bo‘lsa, zamonaviy amaliyotda continuous auditing – uzluksiz audit modeli qo‘llanilmoqda. 

Ushbu modelga ko‘ra, moliyaviy operatsiyalar yil yakunida emas, balki real vaqt rejimida muntazam 
nazorat qilinadi. Natijada moliyaviy xatoliklar, noqonuniy operatsiyalar va ichki nazoratdagi zaifliklar o‘z 
vaqtida aniqlanadi. Bu esa korxonaning moliyaviy xavfsizligini oshirish bilan birga, auditorlik xulosalarining 
ishonchliligini ham mustahkamlaydi. “Hamkorbank” ATB faoliyatida pul mablag‘lari harakati ustidan nazoratni 

1	  Kieso D.E., Weygandt J.J., Warfield T.D. Intermediate Accounting. — Wiley, 2018. — p. 198–200.
2	  Weygandt J.J., Kimmel P.D. Accounting Principles. — Wiley, 2019. — p. 220–225.
3	  Kieso D.E., Weygandt J.J., Warfield T.D. Financial Accounting. — Wiley, 2020. — p. 310–320.
4	  Umarov S., G‘ofurov B. Buxgalteriya hisobi nazariyasi. — Toshkent, 2020. — 85–90-betlar.
5	  https://lex.uz/ru/docs/-5841063
6	  https://lex.uz/docs/-4811025
7	  https://lex.uz/docs/-3593541

kuchaytirish maqsadida zamonaviy avtomatlashtirilgan bank tizimlari joriy etilgan. Xususan, 10100-hisobvaraq 
orqali kassa operatsiyalari, 20200-hisobvaraq orqali talab qilib olinguncha depozitlar, 20400-hisobvaraq 
orqali muddatli depozitlar va 23100-hisobvaraq orqali elektron to‘lov operatsiyalari amalga oshiriladi. Ushbu 
hisobvaraqlar orqali pul mablag‘larining kirimi va chiqimi tizimli ravishda aks ettirilib, ichki audit va tashqi audit 
jarayonlari uchun aniq ma’lumotlar bazasi shakllantiriladi. Ayniqsa, elektron to‘lovlar ulushining ortishi bank 
operatsiyalarining shaffofligini oshiradi va naqd pul bilan bog‘liq risklarni kamaytiradi.

Kassadagi pul mablag‘lari auditida auditorlik risklarini kamaytirish alohida ahamiyatga ega. Auditorlik riski 
auditor tomonidan noto‘g‘ri moliyaviy xulosa chiqarish ehtimoli bo‘lib, u inherent risk, control risk va detection 
risk kabi uch asosiy tarkibiy qismdan iboratdir. Naqd pul operatsiyalarida inherent risk, ya’ni tabiiy risk yuqori 
bo‘ladi, chunki pul mablag‘lari noqonuniy operatsiyalar va moliyaviy manipulyatsiyalar uchun eng qulay 
obyekt hisoblanadi. Nazorat riski esa ichki nazorat tizimining zaifligi bilan bog‘liq bo‘lib, agar korxonada kassa 
operatsiyalari ustidan samarali nazorat o‘rnatilmagan bo‘lsa, bu risk sezilarli darajada ortadi. 

Detection risk esa auditorning xatoni aniqlay olmasligi bilan bog‘liq bo‘lib, ko‘pincha audit metodologiyasining 
yetarli emasligi natijasida yuzaga keladi. Shu sababli audit jarayonida ushbu risklarni kompleks boshqarish 
muhim hisoblanadi. Ichki audit va tashqi auditning o‘zaro uyg‘unligi kassadagi pul mablag‘lari nazoratida 
katta rol o‘ynaydi. Ichki audit korxona ichida doimiy ravishda amalga oshiriladigan nazorat bo‘lib, u operatsion 
jarayonlarning to‘g‘riligini baholashga qaratiladi. Tashqi audit esa mustaqil auditorlar tomonidan moliyaviy 
hisobotlarning ishonchliligini tekshirish maqsadida olib boriladi. Agar ichki audit tizimi kuchli bo‘lsa, tashqi audit 
jarayoni ancha samarali kechadi. Aks holda, auditorlik tekshiruvlari davomida ko‘plab kamchiliklar aniqlanadi, bu 
esa korxonaning moliyaviy obro‘siga salbiy ta’sir ko‘rsatadi. Ayniqsa, aksiyadorlik jamiyatlari va tijorat banklarida 
investorlar ishonchini saqlash uchun ichki audit tizimining samaradorligi alohida ahamiyatga ega. Korxonalarda 
kassadagi pul mablag‘lari auditini takomillashtirishda xodimlar malakasini oshirish ham muhim omil hisoblanadi. 
Ko‘plab moliyaviy xatoliklar aynan professional tayyorgarlikning yetarli emasligi natijasida yuzaga keladi. 
Auditorlar va buxgalterlarning xalqaro moliyaviy hisobot standartlari (IFRS), xalqaro audit standartlari (ISA), 
zamonaviy audit texnologiyalari hamda raqamli nazorat tizimlari bo‘yicha bilimlarini muntazam ravishda oshirib 
borish zarur. Ayniqsa, risk-based audit yondashuvi va elektron audit platformalari bilan ishlash ko‘nikmalari 
zamonaviy auditor uchun muhim professional talab hisoblanadi. D.E. Kieso va boshqa olimlarning fikricha, 
auditorning malakasi audit sifati va moliyaviy nazorat samaradorligining asosiy omillaridan biri hisoblanadi8. 

Korxonalarda pul mablag‘lari auditining samaradorligini oshirish uchun ichki nazorat siyosatini qayta ko‘rib 
chiqish ham zarur. Har bir operatsiya uchun mas’uliyat chegaralarini aniq belgilash, vakolatlarni to‘g‘ri taqsimlash, 
ikki bosqichli tasdiqlash tizimini joriy etish va avtomatlashtirilgan tekshiruv mexanizmlarini qo‘llash moliyaviy 
intizomni mustahkamlaydi. Ayniqsa, naqd pul operatsiyalarida “segregation of duties”, ya’ni vazifalarni ajratish 
tamoyili muhim hisoblanadi. Bu tamoyilga ko‘ra, bir shaxs bir vaqtning o‘zida operatsiyani amalga oshirishi va 
uni nazorat qilishi mumkin emas. Ushbu yondashuv moliyaviy suiste’mollarning oldini olishda samarali vosita 
bo‘lib xizmat qiladi (1-jadval).

1-jadval. Kassadagi pul mablag‘lari auditini takomillashtirish jarayoni9

Ko‘rsatkich 2021 2022 2023 2024

Elektron audit ulushi (%) 35 48 62 78

Naqd pulsiz nazorat (%) 52 64 75 87

Ichki audit samaradorligi (%) 58 67 74 83

Audit xatoliklari kamayishi (%) 12 21 33 46

Real vaqt monitoringi (%) 18 35 57 76

Jadval ma’lumotlaridan ko‘rinadiki, kassadagi pul mablag‘lari auditini takomillashtirish jarayonida elektron 
audit tizimlari, real vaqt monitoringi va ichki nazorat mexanizmlarining samaradorligi yildan-yilga oshib 
bormoqda. Elektron audit ulushining 2021-yildagi 35 foizdan 2024-yilda 78 foizga yetgani audit jarayonlarining 
sezilarli darajada avtomatlashtirilganligini ko‘rsatadi. Shuningdek, audit xatoliklarining kamayishi va ichki 
audit samaradorligining oshishi moliyaviy intizomning mustahkamlanayotganidan dalolat beradi. Bu holat, 
ayniqsa, “Hamkorbank” ATB kabi yirik tijorat banklarida xalqaro standartlarga mos moliyaviy boshqaruv tizimini 
shakllantirishda muhim ahamiyat kasb etadi.

8	  Kieso D.E., Weygandt J.J., Warfield T.D. Intermediate Accounting. – 16th ed. – Hoboken: Wiley, 2018. – 220–225-betlar.
9	  Manba: muallif ishlanmasi

O‘zbekiston Respublikasi Prezidentining 2020-yil 12-maydagi “2020 — 2025-yillarga moʻljallangan 
Oʻzbekiston Respublikasining bank tizimini isloh qilish strategiyasi toʻgʻrisida”gi PF-5992-sonli10 Farmonida bank 
tizimida raqamli texnologiyalarni keng joriy etish, ichki audit va moliyaviy nazorat tizimlarini kuchaytirish ustuvor 
vazifalar sifatida belgilangan. Shuningdek, Oʻzbekiston Respublikasi Prezidentining 2018-yil 23-martdagi “Bank 
xizmatlari ommabopligini oshirish boʻyicha qoʻshimcha chora-tadbirlar toʻgʻrisida”gi PQ-3620-sonli11 qarorida 
elektron to‘lovlar ulushini oshirish va naqd pul operatsiyalarini optimallashtirish masalalari alohida ko‘rsatib 
o‘tilgan. Mazkur normativ-huquqiy hujjatlar kassadagi pul mablag‘lari auditini takomillashtirish uchun muhim 
huquqiy asos bo‘lib xizmat qiladi.

Yuqoridagi tahlillar shuni ko‘rsatadiki, korxonalarda kassadagi pul mablag‘lari hisobi va auditini 
takomillashtirish faqat buxgalteriya yozuvlarini yaxshilash bilan cheklanmaydi, balki bu ichki nazorat, risklarni 
boshqarish, raqamlashtirish va xalqaro standartlarni joriy etish bilan chambarchas bog‘liq murakkab jarayondir. 
Ayniqsa, “Hamkorbank” ATB misolida ko‘rish mumkinki, zamonaviy audit mexanizmlarini qo‘llash bank 
faoliyatining shaffofligini oshirish, moliyaviy xavflarni kamaytirish va investorlar ishonchini mustahkamlashda 
muhim rol o‘ynaydi.

X U L O S A  V A  T A K L I F L A R
Kassadagi pul mablag‘lari auditining nazariy asoslari ham yoritildi. Auditning asosiy vazifasi pul 

mablag‘larining haqiqatda mavjudligini tekshirish, noqonuniy operatsiyalarni aniqlash, moliyaviy hisobotlarning 
ishonchliligini baholash va ichki nazorat tizimining samaradorligini aniqlashdan iborat ekanligi ko‘rsatildi. 
Korxonalarda, ayniqsa, kassa operatsiyalarida inson omili yuqori bo‘lgani sababli audit risklari ko‘proq uchrashi 
aniqlandi. Shu sababli ichki nazorat tizimi, inventarizatsiya, hujjatlar aylanishi va buxgalteriya intizomi audit 
samaradorligining asosiy omillari sifatida baholandi.

